МАЪРУЗА
Комплаенс-назорат бўлими бош мутахассис Т. Мамедовнинг Коррупция тушунчаси унинг салбий оқибатлари ва бу борада халқаро тажриба ҳамда халқаро меъёр талаблари мавзусида ўқув-семинар машғулоти. 

Ҳурматли ҳамкасблар!
 
Коррупция дунё мамлакатларидаги энг долзарб муаммолардан бири ҳисобланади. У жиддий ижтимоий, маънавий, иқтисодий ва сиёсий муаммолар келтириб чиқаради ҳамда давлат органлари фаолиятига салбий таъсир кўрсатади, ривожланишга тўсқинлик қилади ва рақобатга йўл қўймайди.
Биз буни, Коррупцияга қарши курашиш борасида халқаро ҳуқуқий асослар шаклланиб боришида ҳам кўришимиз мумкин.
Мисол учун, Америка Қўшма Штатларида 1883 йилда “Фуқаролик давлат хизмати Пендлтон” қонуни, Британия империясида 1889 йилда “Давлат идораларида порахўрликка қарши курашиш тўғрисида”ги қонун, Сингапур давлатида 1960 йилда “Коррупцияга қарши курашиш тўғрисида”ги қонун, АҚШда 1970 йилда “Уюшган жиноятчиликка қарши курашиш тўғрисида”ги (РИКО) қонунлар қабул қилинган.
Йигирманчи аср ўрталарида Гонгконг коррупция “Ботқоғига ботиб қолган” (давлат ҳокимияти органлари 94 фоизи коррупциялашган) эди.
Гонгконг губернатори М.Мюррей 1974 йилда мустақил ҳеч қайси давлат органига бўйсунмайдиган Коррупцияга қарши кураш бўйича Комиссияни тузади ва унинг фаолияти устидан зиёлилар ва тадбиркорлардан иборат жамоатчилик назорати жорий этилади.
Ўзбекистон Республикаси коррупцияга қарши курашиш соҳасида халқаро ҳамкорликни амалга ошириб келмоқда.
Хусусан, 2005 йил 23 мартда Ўзбекистон Республикаси Бирлашган Миллатлар Ташкилотининг Трансмиллий уюшган жиноятчиликка қарши конвенциясига, 2008 йил 7 июлда Коррупцияга қарши конвенциясига, 2010 йил мартида Иқтисодий ҳамкорлик ва ривожланиш ташкилоти доирасида қабул қилинган коррупцияга қарши курашнинг Истанбул режасига қўшилди ҳамда 2011 йил 13 декабрда Жиноий даромадларни легаллаштиришга ва терроризмни молиялаштиришга қарши курашиш бўйича Евроосиё гуруҳи тўғрисидаги битимни ратификация қилган.          
Мамлакатимизда коррупцияга қарши курашиш ва унинг олдини олиш билан боғлиқ ҳуқуқий механизмларни такомиллаштиришга қаратилган бир қатор муҳим норматив-ҳуқуқий ҳужжатлар қабул қилинган.
	Республикамизда коррупцияга қарши курашишнинг ҳуқуқий механизми яратилган ҳолда 03.01.2017 йилда Ўзбекистон Республикасининг “Коррупцияга қарши курашиш тўғрисида”ги Қонуни қабул қилинди ҳамда шундан сўнг бир қатор норматив-ҳуқуқий ҳужжатларда коррупциянинг олдини олиш ва бартараф этиш бўйича чора-тадбирлар белгиланди.
	Қонун билан коррупцияга қарши курашиш борасидаги давлат сиёсатининг асосий йўналишлари, ваколатли органлар тизими, фуқароларнинг ўзини-ўзи бошқариш органлари, фуқаролик жамияти институтлари, оммавий ахборот воситалари ва фуқароларнинг мазкур соҳадаги иштироки, коррупциянинг олдини олишга доир чора-тадбирлар, жазо муқаррарлиги ва бу борада халқаро ҳамкорликни таъминлаш каби чоралар мустаҳкамлаб қўйилди.    
	Қонуннинг 3-моддасига кўра, коррупция-шахснинг ўз мансаб ёки хизмат мавқедан шахсий манфаатларини, ёхуд ўзга шахсларнинг манфаатларини кўзлаб моддий ёки номоддий наф олиш мақсадида қонунга хилоф равишда фойдаланиши, худди шунингдек бундай нафни қонунга хилоф равишда тақдим этишидир.
	Шунингдек, қонуннинг 5-моддасида, коррупцияга қарши курашиш соҳасидаги давлат сиёсатининг асосий йўналишлари белгиланган. Яъни, аҳолининг ҳуқуқий онги ва ҳуқуқий маданиятини юксалтириш, жамиятда коррупцияга нисбатан муросасиз муносабатни шакллантириш; давлат ва жамият ҳаётининг барча соҳаларида коррупциянинг олдини олишга доир чора-тадбирларни амалга ошириш; коррупцияга оид ҳуқуқбузарликларни ўз вақтида аниқлаш, уларга чек қўйиш, уларнинг оқибатларини, уларга имкон берувчи сабаблар ва шарт-шароитларни бартараф этиш, коррупцияга оид ҳуқуқбузарликларни содир этганлик учун жавобгарликнинг муқаррарлиги принципини таъминлаш.
 	Ўзбекистон Республикаси Президентининг 29.06.2020 йилдаги ПФ-6013-сонли “Ўзбекистон Республикасида Коррупцияга қарши курашиш тизимини такомиллаштириш бўйича қўшимча чора-тадбирлар тўғрисида” ги Фармони қабул қилиниб, мазкур Фармон асосида коррупциянинг олдини олиш ва унга қарши курашиш соҳасидаги давлат сиёсатини, шунингдек, коррупцияга оид ҳуқуқбузарликларнинг тизимли сабаб ва шарт-шароитларини бартараф этиш ҳамда коррупцияга қарши курашиш чораларининг самарадорлигини оширишга қаратилган давлат ва бошқа дастурларни шакллантириш ҳамда амалга ошириш мақсадида Коррупцияга қарши кураш Агентлиги ташкил этилди.
Шунингдек, мазкур Фармонда ISO 37001:2016 коррупцияга қарши курашиш халқаро стандартини қўллашни кўзда тутувчи талабни ўрнатиш вазифаси қўйилди.
Мазкур тизимни жорий этиш бўйича “CERT International” МЧЖ менежмент тизимини сертификациялаш бўйича органи томонидан сертификациялаш аудити муваффақиятли ўтказилди ҳамда аудит натижасига кўра, ISO 37001:2016 халқаро стандарт талабларини қўллашга мувофиқлиги тасдиқланди.
ISO 37001:2016 “Коррупцияга қарши бошқарув тизимлари – Фойдаланиш учун талаблар ва тавсиялар” халқаро стандартининг ишлаб чиқилишини глобал миқёсда коррупцияга қарши курашда муҳим қадам деб ҳисоблаш мумкин.  
ISO 37001:2016 (ISO-International Organizion for Standardization - Стандартлаштириш бўйича халқаро ташкилот”) – бу корхонада коррупцияга қарши курашишнинг самарали тизимини яратишнинг халқаро усулларини ўзида жамлаган, коррупцияга қарши мукаммал бошқарув тизимини йўлга қўйишга хизмат қиладиган халқаро стандартдир.
ISO 37001:2016 коррупцияга қарши бошқарув тизимини ишлаб чиқиш, жорий этиш, қўллаб-қувватлаш, таҳлил қилиш ва такомиллаштириш учун талабларни ва раҳбарий кўрсатмаларни белгилайди.
ISO 37001:2016 жамиятда бир қатор тадбирларни амалга оширишни талаб қилади. Хусусан, коррупцияга қарши сиёсатни ишлаб чиқиш, коррупцияга қарши тадбирларнинг бажарилишини назорат қилиш учун масъулларни тайинлаш, ходимларни ўқитиш, коррупция хавфларини баҳолашни ўтказиш, молиявий ва тижорат назоратини олиб бориш, ҳисоботлар юритиш ва бошқалар.
Жамиятда ушбу талабларни амалга ошириш борасида муайян ишлар амалга оширилмоқда.
	 Хусусан, коррупцияга қарши курашиш Сиёсатда жамиятда ҳалоллик сиёсатини таъминлаш, яъни ходимлар орасида ҳамда жамиятда коррупцияга қарши курашиш маданияти даражасини ошириш мақсадида ходимларнинг юксак хулқ-атвор меъёрларига содиқлигини, шунингдек жамият ходимлари фаолиятида коррупциявий ҳуқуқбузарликларга муросасизлик ва уларни содир этишга йўл қўймасликка доир позицияси ифодалаган.
Ўзбекистон Республикаси Марказий банки бошқарувининг 24.09.2022 йилдаги 21/8-сонли қарори билан коррупцияга қарши курашиш соҳасига оид ички норматив-ҳуқуқий ҳужжатлар тасдиқланган ҳамда ижро ва амалиётга тадбиқ этиш учун юборилган. 
Бунда алоҳида аҳамият қаратилиши керак бўлган жиҳат шуки, барча ишчи-ходимлар коррупциявий хатти-ҳаракатларни амалга оширмаслик ва манфаатлар тўқнашувига йўл қўймаслик юзасидан ҳамда хизматдаги хулқ-атвори принципларига ва одоб-ахлоқ қоидаларига қатъий риоя қилиши бўйича огоҳлантирилган.
Коррупциявий жиноятларга қарши қонунчилигимизда  қатъий жазолар белгиланган. Хусусан, пора олиш, яъни давлат органи, давлат иштирокидаги ташкилот ёки фуқароларнинг ўзини ўзи бошқариш органи мансабдор шахсининг ўз хизмат мавқеидан фойдаланган ҳолда содир этиши лозим ёки мумкин бўлган муайян ҳаракатни пора бераётган шахснинг манфаатларини кўзлаб бажариши ёки бажармаслиги эвазига шахсан ўзи ёки воситачи орқали қонунга хилоф эканлигини била туриб, моддий қимматликлар олиши ёхуд мулкий манфаатдор бўлиши жиноий жавобгарликка сабаб бўлади.
Пора бериш, яъни давлат органи, давлат иштирокидаги ташкилот ёки фуқароларнинг ўзини ўзи бошқариш органи мансабдор шахсига мазкур мансабдор шахснинг ўз хизмат мавқеидан фойдаланган ҳолда содир этиши лозим ёки мумкин бўлган муайян ҳаракатни пора берган шахснинг манфаатларини кўзлаб бажариши ёки бажармаслиги эвазига қонунга хилоф эканлигини била туриб бевосита ёки воситачи орқали моддий қимматликлар бериш ёки уни мулкий манфаатдор этиш жиноий жавобгарликка сабаб бўлади.
Бундан ташқари, жамият ходимларининг меҳнат шартномасида коррупцияга қарши курашиш юзасидан мажбуриятлари белгиланган.
Хусусан, ўз хизмат вазифаларини бажаришда лавозим ваколатларини суистеъмол қилмаслик, Ўзбекистон Республикасининг коррупцияга қарши курашиш ҳамда манфаатлар зиддиятини бошқариш соҳасидаги амалдаги қонунлари, Марказий банк ва жамиятнинг ички локал қонун ҳужжатлари, шу жумладан одоб-аҳлоқ қоидалари, коррупцияга қарши харакатлар менеджмент тизими ҳамда коррупцияга қарши сиёсати талабларига риоя этиш, коррупцияга қарши курашишга ва профилактикасига фаол кўмаклашиш, бошқалар томонидан коррупциявий хатти-ҳаракатни содир этиш ёки унда иштирок этиш истаги сифатида талқин этилиши мумкин бўлган хатти-ҳаракатлардан сақланиш; бирор-бир шахсларнинг ҳуқуқбузарликлар содир этишга оғдириш мақсадида қилган мурожаатларининг барча ҳолатлари тўғрисида, шунингдек бошқа ходимлар томонидан содир этилган ҳуқуқбузарликларнинг ўзларига маълум бўлган ҳар қандай ҳолатлари ҳақида ўз раҳбарини ҳамда жамиятнинг коррупцияга қарши курашишга масъул бўлган комплаенс-назорат бўлимига зудлик билан хабардор қилиш; ғараз мақсадлар ва шахсий манфаатни кўзлаб қонунга зид ҳаракатлар содир этмаслик, учинчи шахслар билан тил бириктирмаслик каби мажбуриятлар ходимга юклатилган.

Эътиборларингиз учун раҳмат!


Ma’ruza Korrupsiya tushunchasi uning salbiy oqibatlari

